
Investimet e Huaja Direkte (neto) në Kosovë, Janar-Qershor 2022-2026 

 

Sipas të dhënave të Bankës Qendrore të Kosovës (BQK), Investimeve të Huaja Direkte (neto) në 

Kosovë vazhdon të mbajë një trend rritës. Me përjashtim të një rënieje të lehtë në gjysmën e parë 

të vitit 2024 (ku vlera zbriti në 357.9 milionë Euro), vlera totale e IHD-ve ka shënuar rritje të 

qëndrueshme vit pas viti, me një mesatare vjetore rreth 9.8% për periudhën e fundit.  

 

Vetëm gjatë periudhës janar-qershor 2026 arrin në 467.4 milionë Euro, që paraqet një rritje prej 

8.3% krahasuar me periudhën e njëjtë të vitit 2025. 

 

Figura 1. Investimet e Huaja Direkte (neto) gjatë periudhës Janar-Qershor 2022 - 2026, në 

milionë Euro dhe trend rritës në përqindje (v-m-v). 

 
Burimi: Banka Qendrore e Kosovës (BQK) 

 

Gjatë gjashtmujorit të parë të vitit 2026, investimet vazhdojnë të dominohen nga aktivitetet e 

Patundshmërisë, të cilat përfaqësojnë 68.0% të totalit, përkatësisht 317.9 milionë euro, duke 

reflektuar vazhdimësinë e orientimit të kapitalit drejt pasurive të paluajtshme, në vendin e dytë 

renditet sektori Aktivitete financiere dhe të sigurimit me 10.4% (48.7 milionë euro), pasuar nga 

Prodhimi me 9.6% (44.8 milionë euro), Tregti me shumicë e pakicë, riparim i mjet.. me rreth 2.8% 

(12.9 milionë euro), Furnizim me engj. elektrik, gaz avull.. me 2.0% (9.5 milionë euro), 

Ndërtimtaria me 1.8% (8.5 milionë euro), Informacion dhe komunikim me 0.9% (4.4 milionë euro) 

dhe Tjera me rreth 4.4% (rreth 20.8 milionë euro), çka dëshmon për një prirje graduale të 

diversifikimit të kapitalit edhe drejt sektorëve të tjerë si ai financiar, i energjisë elektrike, i 

prodhimit dhe i ndërtimit. 

 

Figura 2. Investimet të Huaja Direkte (neto) gjatë periudhës Janar-Qershor 2026, në përqindje 

sipas aktiviteteve. 

 
Burimi: Banka Qendrore e Kosovës (BQK) 

 

Analizuar sipas vendeve të origjinës gjysmën e parë të vitit 2026, Investimet e Huaja Direkte në 

Kosovë sipas shteteve (neto), kryesohen nga Gjermania 29.9%, nga Zvicra me 17.1%, pasuar nga 

Holanda me 9.1%, nga Shqipëria 8.4%, nga SHBA 7.9%, nga Mbretëria e Bashkuar (UK) 3.3%, 

nga Austria 2.5%, nga Italia 1.9%, nga Franca 1.7% etj, si pjesëmarrjen në IHD-të e përgjithshme. 

 

Nëse marrim për analizë një periudhë me të gjatë kohore vitet 2008-2025, sipas të dhënave vjetore 

të publikuara nga Banka Qendrore e Kosovës (BQK), Investimet e Huaja Direkte (neto), arrijnë 

shumën gjithsej 7,608.6 milion Euro. 

Të analizuara sipas vendeve të origjinës (vitet 2008-2025), Gjermania me 22.4% dhe Zvicra me 

19.6% mbeten burimi kryesor i investimeve, pas tyre renditen Shtetet e Bashkuara të 

Amerikës(US) me 8.5%, Shqipëria me 8.3%, Austria me 6.9%, Turqia me 6.0%, Mbretëria e 

Bashkuar(GB) me 4.7%, Sllovenia me 3.9%, Italia me 1.7%, Franca me 1.4%, Kanada me 1.1%, 

Norvegjia me 1.1%, Hungaria me 0.9%, Emiratet e Bashkuara Arabe(AE) me 0.7%, Maqedonia e 

Veriut me 0.7% dhe  shtetet e Tjera jashtë top-15 përbëjnë rreth 12.2% si pjesëmarrjen në IHD-të 

e përgjithshme. 

Figura 3. Investimet e Huaja Direkte në Kosovë sipas shteteve (neto), gjatë periudhës 2008-2025, 

në milionë Euro dhe struktuar në përqindje (%). 

Burimi: Banka Qendrore e Kosovës (BQK) 

(*) shifrat në milionë Euro, janë të rrumbullakosura në numra të plotë. 

 

Roli i Investimeve të Huaja Direkte në Bruto Produktin Vendor (BPV) të Kosovës 

 

Investimet e Huaja Direkte (IHD) luajnë një rol mbështetës në rritjen e Bruto Produktit Vendor 

(BPV) të Kosovës duke injektuar kapital të ri në ekonomi dhe duke nxitur punësimin. 

Gjatë dekadës së fundit 2015-2025 investimet e huaja kanë përbërë nga rreth 5.4% (2015) deri 

9.9% (2025) në raport me BPV-në.  

Këto investime përqendrohen kryesisht në sektorë si patundshmëritë, shërbimet financiare, 

ndërtimtaria dhe prodhimi ku një pjesë e madhe e mjeteve vjen nga mërgata kosovare. Megjithatë, 

ndikimi i tyre afatgjatë në transformimin strukturor të BPV-së mbetet i kufizuar, pasi mungojnë 

investimet e mëdha në sektorë prodhues dhe eksportues që do të gjeneronin vlerë të lartë të shtuar. 

Figura 4. Investimet e Huaja Direkte në Kosovë (neto), sipas viteve si % e BPV 

 
Burimi: Banka Qendrore e Kosovës (BQK) dhe Agjencia e Statistikave të Kosovës (ASK) 

 

Në aspektin makroekonomik, në vitin 2025, IHD-të përbëjnë pothuajse 10% të të gjithë ekonomisë 

(9.9% e BPV-së). Kjo tregon se investimet e huaja direkte mbeten një shtyllë e rëndësishme 

mbështetëse e ekonomisë, në një periudhë kur Bruto Produkti Vendor (BPV) nominal i Kosovës u 

dyfishua, duke u rritur nga 5,674.4 milionë Euro në vitin 2015 në 11,045.6 milionë Euro në vitin 

2025, duke ndikuar direkt në rritjen dhe zhvillimit të qëndrueshëm ekonomik. 

 

Investimet Direkte të Kosovës (jashtë vendit), Janar-Qershor 2022-2026 

 

Sipas të dhënave nga Banka Qendrore e Kosovës (BQK), Investimet kosovare jashtë vendit  janë 

rritur në mënyrë të ndjeshme viteve te fundit, gjatë periudhës pesëvjeçare. 

Figura në vijim paraqet vetëm investimet gjatë gjashtëmujorve të parë sipas viteve 2022-2026,  ku 

vetëm gjatë periudhës Janar - Qershor 2026 arrin vlerën prej 181.3 milionë euro, që paraqet një 

rritje prej 7.8% krahasuar me periudhën e njëjtë të vitit 2025. 

Figura 5. Investimet Direkte Jashtë Vendit, gjatë periudhës Janar-Qershor 2022 - 2026, në milionë 

Euro dhe trend rritës në përqindje (v-m-v). 

 
Burimi: Banka Qendrore e Kosovës (BQK) www.oek-kcc.org 

 

Nëse marrim për analizë një periudhë disavjeçare(nga viti 2022) vrejmë një trend në rritje. Sipas 

të dhënave vjetore të publikuara nga BQK-ja, investimet e kosovarve jashtë vendit arrijnë  në vitin 

2022 në 175.2 milionë euro, viti 2023 në 190.0 milionë euro, viti 2024 në 224.3 milionë euro, viti 

2025 në 365.8 milionë euro dhe vetëm gjashtmujorin e parë 2026 në 181.3 milionë euro qe paraqet 

me shumë se dyfishi i vitit 2022. 

Kjo rritje e investimeve të Kosovës jashtë vendit paraqet orientimin e bizneseve kosovare drejt 

zgjerimit në tregjet rajonale dhe ndërkombëtare, për të gjetur kushte më të favorshme operimi , me 

synim shfrytëzimin e mundësive të reja të operimit, rritjen e parashikueshmërisë afatgjatë dhe 

eliminimin e pengesave jotarifore apo vonesave kufitare. 

 

 

 

 

____________________________________ 

Përgatitur nga: Oda Ekonomike e Kosovës 

Email: info@oek-kcc.org  

Web:   www.oek-kcc.org 

